
 
 
 
 
 
 
                 
  

ᓄᓇᕗᑦ ᒪᓕᒐᓕᐅᕐᕕᐊ 
Nunavut Maligaliurvia  
Legislative Assembly of Nunavut 
Assemblée législative du Nunavut 

ᓴᖅᑭᑕᑦ 
 

ᑲᑎᒪᔨᕋᓛᑦ ᓈᓚᒃᑎᐅᓗᑎᒃ ᑲᑎᒪᑎᑦᓯᓂᐊᕐᓂᖓᑦ ᐱᓪᓗᒍ  
ᓴᖅᑭᑕᐅᔪᒪᔪᖅ ᓄᑖᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ 

 
ᐃᖃᓗᐃᑦ, ᓄᓇᕗᑦ (ᒫᔾᔨ 11, 2008) - ᒪᓕᒐᓕᐅᖅᑎᑦ ᑲᑎᒪᔨᖏᑕ ᑲᑎᒪᔨᕋᓛᖁᑎᖏᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᓈᓚᒃᑎᐅᓗᑎᒃ ᑲᑎᒪᑎᑦᓯᓂᐊᖅᑐᑦ ᐱᓪᓗᒍ ᐱᖁᔭᒃᓴᖅ 
21, ᓴᖅᑭᑕᐅᔪᒪᔪᖅ ᓄᑕᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ, ᐅᕙᓐᖓᑦ ᐄᑉᐳ 23-24, 2008. 
 
ᐱᖁᔭᒃᓴᖅ 21, ᓴᖅᑭᑕᐅᔪᒪᔪᖅ ᓄᑖᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ, ᑐᒡᓕᐊᓂ ᐅᖃᓕᒫᖅᑕᐅᓚᐅᖅᑐᖅ 
ᒪᓕᒐᓕᐅᕐᕕᖕᒥ ᑲᑎᒪᕐᔪᐊᖅᑎᓪᓗᒋᑦ ᓄᕕᐱᕆ 6, 2007-ᖑᑎᓪᓗᒍ.  ᑲᑎᒪᔨᕋᓛᓄᑦ ᑐᓂᔭᐅᓚᐅᖅᑐᑦ ᑖᒃᑯᐊ 
ᐱᖁᔭᒃᓴᐃᑦ ᕿᒥᕐᕈᓇᒃᑕᐅᓂᐊᕐᒪᑕ, ᑎᑎᕋᕐᓯᒪᔪᓂᒃ ᑐᓂᔭᐅᖃᑦᑕᕈᒪᓕᖅᑐᑦ ᓄᓇᕗᒥᐅᓂᑦ ᐊᒻᒪ ᑕᖅᑲᒃᑯᓇᓐᖓᑦ 
ᐊᒃᑐᖅᑕᐅᓯᒪᔪᓂᑦ. 
 
ᑲᑎᒪᕋᓛᑦ ᐃᒃᓯᕙᐅᑕᖓᑦ ᐊᒻᒪ ᐊᕐᕕᐊᓄᑦ ᒪᓕᒐᓕᐅᖅᑎᒋᔭᐅᔪᖅ ᑕᐃᕕᑦ ᐊᓚᕋᓚᒃ ᐃᒪᓐᓇ ᐅᖃᓚᐅᖅᑐᖅ, 
“ᑲᑎᒪᔨᕋᓛᑦ ᑐᓂᔭᐅᓯᒪᓕᖅᑐᑦ ᐅᓄᑲᓪᓚᒃᑐᓂᒃ ᑎᑎᕋᕐᓯᒪᔪᓂᒃ ᑎᒥᐅᔪᓂᑦ ᐊᒻᒪ ᓄᓇᕗᒥᐅᑕᔪᓂᑦ ᑕᒪᓐᓇ ᐱᓪᓗᒍ 
ᐱᒻᒪᕆᐅᔪᖅ ᓴᖅᑭᑕᐅᔪᒪᔪᖅ ᐱᖁᔭᒃᓴᓕᐊᖑᔪᒪᓪᓗᓂ.  ᓂᕆᐅᑦᑎᐊᖅᐳᒍᑦ ᖃᐃᖅᑯᔨᓛᕐᓂᐊᕆᐊᒃᓴᖅ ᑕᐃᒃᑯᓂᖓ 
ᑲᑎᒪᔨᕋᓛᑦ ᓴᖓᓄᐊᖁᓪᓗᒋᑦ ᐃᓱᒪᒋᔭᖏᓐᓂᒃ ᐃᓱᒫᓗᒍᑎᖏᓐᓂᒡᓗ ᑐᓂᓯᔭᖅᑐᕐᓗᑎᒃ.” 
 
ᑎᒥᐅᔪᓂᑦ ᐅᕝᕙᓗ ᑭᓇᒃᑐᐃᓐᓇᐃᑦ ᐅᖃᓪᓚᒋᐊᖅᑐᕈᒪᒍᑎᒃ ᑲᑎᒪᔨᕋᓛᑦ ᓴᖓᓄᑦ ᑐᓂᓯᓚᐅᖏᑦᑐᑦ ᓱᓕ 
ᑎᑎᕋᕐᓯᒪᔪᓂᒃ ᑐᓴᖅᑎᑦᓯᔭᕆᐊᖃᖅᑐᑦ ᑎᑎᕋᖅᑎᐅᑉ ᑎᑎᕋᕐᕕᖓᓐᓂᒃ ᑎᑭᓚᐅᖏᓐᓂᖓᓂ ᒫᔾᔨ 28, 2008.   
ᑲᑎᒪᔨᕋᓛᑦ ᓇᓗᓇᐃᕐᓯᔪᓐᓇᖏᑦᑐᑦ ᐃᓗᓐᓇᖏᑦ ᐅᖃᓪᓚᒋᐊᖅᑐᕈᒪᔪᑦ ᓵᖓᓄᑦ ᑲᑎᒪᔨᕋᓛᑦ 
ᐃᓂᒃᓴᖃᖅᑐᐃᓐᓇᐅᓂᐊᕋᓗᐊᕐᒪᖔᑕ. 
 
ᑲᑎᒪᔨᕋᓛᓄᑦ ᐃᒃᓯᕙᐅᑕᐅᖃᑕᐅᔪᖅ ᐊᒻᒪᓗ ᖁᑦᑎᒃᑐᕐᒧᑦ ᒪᓕᒐᓕᐅᖅᑎ ᓕᕙᐃ ᐹᓇᐹᓯ ᐃᒪᐃᓕᓚᐅᖅᑐᖅ, 
"ᓂᕆᐅᒃᐳᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓂᒃ ᖃᐃᖁᔨᓂᐊᕐᓂᕐᒥᒃ ᑕᖅᑲᒃᑯᓄᖓ ᒪᑐᐃᖓᓗᑎᒃ ᑲᑎᒪᔨᕋᓛᑦ 
ᑲᑎᒪᓕᖅᐸᑕ ᒪᐃᒥ, ᕿᒥᕐᕈᓇᒃᑕᐅᑦᑎᐊᕈᓐᓇᕐᓂᐊᕐᒪᑦ ᐱᖁᔭᒃᓴᖅ ᑕᒪᑐᒪᓂ." 
 
ᐃᓄᓕᒫᖅᑎᑦᑎᓯᒋᐊᕐᓂᐊᖅᑐᑦ ᒪᓕᒐᓕᐅᕐᕕᖕᒥ 9-ᒧᐊᖅᐸᑦ ᐅᓪᓛᒃᑯᑦ ᐊᐃᕐᕆᓕ 23, 2008-ᖑᓕᖅᐸᑦ.  ᑕᖅᑲᐅᖓ 
ᒪᑐᐃᖓᓂᐊᖅᑐᑦ ᓈᓚᒋᐊᖅᑐᕈᒪᔪᓄᑦ ᐊᒻᒪᓗ ᐃᖃᓗᖕᓂ ᑕᓚᕖᓴᒃᑰᖅᑎᑕᐅᓂᐊᖅᖢᑎᒃ 33-ᑯᑦ, ᐊᒻᒪᓗ ᓈᓚᐅᑎᒃᑯᑦ 
ᓇᓗᓇᐃᒃᑯᑖᒍᑦ 94.9 FM ᐊᒻᒪᓗ 93.7 FM-ᑯᑦ.  ᒫᓐᓇᕈᓘᓂᐊᖅᑐᖅ ᑲᑎᒪᔾᔪᑎᒃᓴᑦ ᖃᓄᖅ 
ᐋᖅᑭᒃᓱᖅᓯᒪᓂᐊᕐᒪᖔᖏᑦ ᓴᖅᑭᑕᐅᓛᖅᑐᑦ. 
 



ᐱᖁᔭᒃᓴᖅ 21 ᐊᔾᔨᖏᑦ ᐊᑐᐃᓐᓇᐅᔪᑦ ᒪᓕᒐᓕᐅᕐᕕᐅᑉ ᖃᕆᓴᐅᔭᒃᑰᖅᑎᓯᒪᔭᖏᓐᓂ, ᑐᕌᕈᑖ: 
http://www.assembly.nu.ca. 

ᑐᑭᓯᒋᐊᒃᑲᓐᓂᕈᒪᒍᕕᑦ: 
ᓈᓐᓯ ᑐᐱᖅ 
ᒪᓕᒐᓕᐅᕐᕕᖕᒧᑦ ᑎᑎᕋᖅᑎᐅᑉ ᑎᑎᕋᕐᕕᖓᑦ 
ᐅᖄᓚᐅᑖ: (867) 975-5100 

